
Hærra redaktør!
»Nuorttanaste« 12ad nummarest 

oiduu okta olmai Dænost maidnomen 
»venstre.« Barggi-bæle son fast moait- 
ta. Mu mielast læ juokkehas buorre, 
gi mange lakai viggas varnotesvuođa 
gæpedet dam mailmest, lekus venstre, 
liøire daihe sosialista. Gi æmbo no- 
đid viggas bigjat vuoleb gærde bagje- 
li, su mi galggap vuostalastet.

I  dat læk nuft, atte sosialistak 
gæppanek Tuiskalanđast ja Ængaian- 
dast; si læk dobbege iassanain; dusse 
dam marjemus stuoradiggevalijejumest 
si æi læk oggom aido nuft olio airra- 
sid stuorađiggai go ouddal, mutto so- 
sialista-valljijægjek legje sagga æmbo 
go ouđdal. Suomast maidai lassanek 
sagga. Suoma stuoradiggest legje nuft 
ollo sosialistak, atte Buosa kæisar bi- 
jai obba stuoradigge ruoktot ja asati 
ođđa vallijurne. Dal læ dat »valgga« 
aido gærggam, ja dal botte vela æm- 
bo sosialistak Suoma stuoradiggai go 
ouddal — obba 83. De đam de vuiti 
Ruo§a kæisar!

Sosialistak oei s a t e  gæppanet; sin 
oappo læ vuođđoduvvum Jesus oapo 
ala, vaibmolađesvuođa ala. Æ dnagak 
sist æi læk ælle kristalagak, sæmma 
lakai go venstrestge ja høirest æi læk 
ælle kristalagak. Mutto vela daggar 
sosialistakge barggek Ibmel goceom 
mielde, go si hæjobgærde viggek væ- 
ketet. Si læk buorebuk go daggarak, 
gæk njalmin rabmujek jecasek krista- 
laggan ja almaken cuggok liæjoi vuo- 
stai. Muittop mi Jesus værddadusa: 
Acce goccoi barnes guokta bargo barg- 
gat; nubbe loppedi barggat, ige đadde- 
ke barggam; nubbe bietadi, ja  aJmake 
bargai. Goabba læi buoreb? — Æd-

uag sosialistak læk inaidai ælle krista- 
lagakge.

Mi barggi airrasak væketæimek 
dam dalve venstre airrasid; min væke 
bokte si satte njæiddet Løvlanda rađ- 
đetusa. Mi læp jurclasam naft: vens- 
tre læ aggadam, atte æi si sate mai- 
dege oudeđet nufŧgukka go sist i læk 
rađđetus. Mi diđimek burist, atte vens- 
tre læ dusse; mutto amas boatte stuo- 
radiggevalljijume aige bæssat aggadet, 
atte danne si æi læk bæssam ouđedet 
maidege burid, go sist i læmas rađđe- 
rađđetusast fabmo, đamditi væketæi- 
mek mi venstre fabmoi.

Ja dal iæ venstre famostes. Mut- 
to maid læ sin rađđetus oudedain? I 

j maidege. Daihe njuolgabut dagjaŧ: 
dusse boastovuođaid. Venstre rađđe- 
tusa oaivve, Gunnar Knudsen, gutte 
ouddal læ bilkoin cælkkam, atte Sa- 
meædnam læ mosko õiekka, son læ dal 
gieskad ængalas soatteskipast cærke 
jugadedin cælkkam, atte jos Norgi 
mikkege vađđoid saddas, de Norga 
luotta Ængalanda ala. Dam dajai son, 
vaiko æra rikai diplomatak birra cug- 
gu. Dego Norga lifci Ængalandi je- 
cas gidda vurdnum! Stuoradigge fertti 
albmoset cælkket, atte go son læ stats- 
ministeren saddam, de galgga nubbe 
have diettet varai hallat.

Venstre læi loppedam spidne- 
buoidest duollo gæppedet. Dal stuo- 
racliggest Gunnar Knutsen caggai dam 
nufŧ ænemusat go sati; astek han 
barggek, gæk spidne-buoide ađnek, 
astek si duollo makset.

Venstre soatte-minister Lowzow 
læ muttoin girjai callam oudda-sane, 
mast son bajeda Karlstad-siettadusa, 
ja daggobokte moaratutta Ruoŧarika 
min vuostai. Stuoradigge fertti đag- 
goge §iettat, atte Norga ađna arvost 
Karlstad-siettadusa. Rafhe mi ferttep

gæccalet bisotet.
Dal datto venstre rađđetus sag- 

ga, atte oapatægji-skuvlak ja under- 
offiserskuvlak galggek dakkujuvvut 
oktan skuvlan; sersantak galggek sad- 
dat oapatægjen; dalvveg skuvllet ja 
gæsseg ek'seserit. Juokke olbtnast galg- 
ga soaldat-balvvalus aigge gukkeduv- 
vut manga, manga jage; dusäe soal- 
datbiktasidi galggek golok lassanet 5 
rniljon kruvno! Njælljad august sad- 
da garra naggo dam alde. Im mon 
jake, atte' stuoradiggest gavdnujek 
nuft ollo daiddemættom olbmuk, atte 
daggar mielates oaivvel vuoitta.

Ikte valddujuvvui eriŧ r i e v a u -  
v æ r r o  Sameædnamest dalvveg. Mon 
gæccalim dara vuostai doarrot, mutto- 
im nagadam caggat, go Sameædnam 
ordførarak guokte jage juo læk gaib- 
bedam, atte i galga læt inange lagan 
borre-spirest værro Sameædnatuest. 
Maune i, go muttom gæfhes Sabme- 
las soames navde ain goddi!

Skuolffai bigjui værro sæmma 
go æra gaggalodđidi. Garranassi ja 
vuorccaidi fast 20 evri.

Godde i læk sat loppe baõcet uc- 
ceb luođain go daggarin, mi læ 12 
millimeter ravdast ravddi. Dat læ 
buorre; dastgo dam ragjai læk Krag- 
Jørgensen bissoin gavpug gandak dus- 
se biledam goddid. Dibina goddujuv- 
vui godđe, mast legje 23 Krag-Jørgen- 
sen bissoluođa rungo siste, ige læm 
almaken jabmam.

Dal i læk sat manain baggo boat- 
tet bispa đaihe provsta ouddi girkko- 
guolbbai, jos æi dato.

Buok gieldastivrak galgaäegje dal 
Sameædnamest siettat, atte rievsak- 
bivddo i galga algget nuft arrad go 
dam ragjai. Rađđetus læ loppedam 
dasa miettat.

Lænsman Amble, Lappest, oaggo



dal daid ruđaid, raaid son ouddal i , 
læm o33om maŧkides oudast.

Okta erinoaraag buorre laka ol- 
gusaddujuvvui dal stuoradiggest Juok- 
ke fiskar galgga dal assuransi bigjat 
jecas. Mi diettep buokak, man stuora 
buristsivdnadus dast læraaä, go fiska- 
rak læk bæssam uccanas raakset rae- 
disin-kassi, ja daggobokte læk oggom 
frigja dalkkasid ja doaktar, jos buoc- 
covuotta dæivva. Dal §adda dat oaiv- 
vel ain videđuvvut: Jos oktage fiskar 
hævvan đaihe bivdo gæceld massa 
dærvasvuođas, de oaggo su læska đai- 
he raanak daihe vanheraak đaihe æ- 
rak, gæi oudast son iæ raorras adnara
— 800 kruvna. Oaggo njuorjo-bivdo 
gæceldge vahaguvvat, de almaken 
maksujuvvujek dak 800 kruvna. Juok- 
ke fiskar galgga dara oudast makset 
kr. 1,50 — kruvna ja vittaloge evre
— jakkasagat. Dat læ halbbe; dam 
maksa juokkehas buorremielast. Nor- 
gast liævvanek jakkasagat 208 fiskar. 
Damditi læ buorre, go sin dille, guđek 
oarbesen baccek, uccanasge buorecluv- 
vu. Gi dam bæl’nu b ’ kruvnoi vela 
laset kr. 1,40, de oaggo, ' jos likkotes- 
vuotta dæivva, kr. 1200,oo; ja gi laset 
kr. 2,80, de oaggo kr. 1600,oo.

Gæccaluvvub datge oggujuvvut, 
atte nissonak, gæk mæra sukkek, mai- 
dai galggek bæssat jecasek assurerit. 
Mutto dat i oggujuvvum, ja dat læi 
boastot; dastgo læk nissonak, gæina læ 
boadnja buocce, ferttijek jeca mæra 
sukkat. Jos daggar nisson hævvan, 
de bacca su buocce boadnja fiđijæg- 
jetaga.

Lænsman Bø, Kjelvikast, læ daŧ 
ferttim ruoktot makset Jakob Ander- 
seni kr. 44,oo, maid son læi boastot 
aldsesis bodnjam. Hammerfest soren- 
skrivar læi dagjam, atte Bø læi riekta 
barggam. Departementa ja amttnan 
gocöoiga ruoktot makset. De bođi tnai- 
dai jæraldak sorenskrivarige, atte man- 
ne s o n  nuft boastot halla. Dasa son 
i diettam æra vastedet go dam: Nuft 
moft Bø læ barggam, nuft læ vierro 
Sameædnamest. Dat læ sæmma go 
liföi dagjam: boastot dat gal læ barg- 
gam, mutto barggek dat ærakge boa- 
stot! Lænsman Bø læi auksion-goloid 
valddam, vaiko Jak. Andersen mavsi 
væros, ouddalgo aukäion dollujuvvui.

Dal oidnu avisain, atte Hammer- 
fest politimæistar læ sakotuvvum 40 
kruvni, sorenskrivar 40 kruvni, sund- 
de-calle 20 kr. fuollamættoinvuođa diti 
doaimatusa siste.

Skuvla-laka lce inaidai læmas di- 
vudume vuolde. Dat arvvalus, atte 
juokke manast galgga baggo vagget 
15 vakko skuvla jakkasagat, dat goark- 
kaluvvui nubbe jakkai. — § 61 galgai 
girkkokomite arvvalusa mielde oaggot 
dam lasatusa, atte jos oktage læ nuft 
gæfhe, atte girjid i væje oastet ma- 
naidasas, de galgga vaiva§kassa vaike- 
tet, mutto d a t  v æ k k e  i g a l g a  l ok-  
k u t  v a i v a  s v æ k k e n .  Mon dajam 
stuoradiggest, atte ollo manak darba- 
sek væke skuvla diti sikke biktasidi 
ja borramuSsi, æige dušše girjidi. 
Damditi lekus vaiko mi vekid, maid 
olmus skuvla điti darbas, dam væke 
diti i galga oktage masset stemmeret. 
Girkkokomite mieđai mu arvvalussi, 
ja obba stuorađigge ovtamielalagat.

Telefonbud§et vuolde mon gæc- 
calim dattot telefonsta§onaid Annejok- 
ki ja Sieiddai, ja ođđa linjaid Gilevuo- 
nast Daiggevudni, Oardđavuonast Ma- 
keri ja Davvesidast Caceesullui.

Sameædnam duodar-stovoidi læ 
stuoradigge dagjag addain ruđaid 
cuovvovas lakai:

Jokkajavre stoppoi: octđa gatto ja 
æra divudumek suoidnelatoi kr. 100,oo.

Gargia stoppoi: ođđa laibbomoab- 
man, ja ođđa stallja assai, gutte đara 
ragjai lre heppuäes ferttim adnet na- 
vetest . . . . » 180,oo.

Lavinjavre stovost gatto ja fæs- 
ker divuduvvut . . » 150,oo.
Myrsletten stopoi ođđa navet » 96,oo.

Solelvnæs stoppoi ođđa vuoSsam- 
oabman . . . »  100,oc>.

Ravnastoppoi: oudeb assest lađo 
lodnot, assamvistai siskusak, ja ođđa 
assodamviste (privet) . » 225,oo.

Igjajavrrai ođđa stoppo » 900,oo.
Lævvajoga stovost gatto ja aid- 

de divuduvvut, ja siskusidi » 220,oo.
Skoganvare stoppoi: divuđumidi 

kr. 100,oo, ja  aiddai giedde birra, vai 
matkalagai heppu§idi sadda guottom, 
kr. 400,oo — oktibuok . » 500,oo,

Amtman Urbye læi mannam 
cavca Ruo§aædnamesŧ, ja su sagjasa§ 
i Jæm oudedam maidege aide harrai 
Skoganvarrai. Damdit.i læi dat asse 
boattam njuolgga veikomiteai; depâr- 
tementa maidai i læm dagjam maide- 
ge. Veikomiteast arvvaluvvui, atte go 
departementa i læm dagjam maidege 
dam a§§ai, de æi si riema dalle addet 
aiddai maidege. Ferttijim mon fiđnat 
departeinenta sagain, ja go departe- 
menta mieđai, de mieđai maidai vei-

komitege, mutto dam bagjeli fal, atte
dam aide divuclæbme i galga gullat
stati. De mon im diettam æra go-
stuoradiggest jærrat, atte gi đalle galg-
ga divudet, go staŧa i galga. Goakke-
gieđde gieldast læk nokka maksamu-
§ak damtaga, ja Garasjoga gieldda^
mi dast avke adna, varra maiđai i
barga dam; dastgo Skoganvarre læ
Gara§joga olgobælde. Stata fertte di-
vudet. I dam mu oaivvel oktage vuos-
talastam stuoradiggest, ja »gi javotaga
orro,. đat mietta.«

* *
Mai]emu§ numinarest læ »Nuort- 

tanaste« goavve mu vuostai, dannegO' 
mon im liko dasa, atte min girkkoi 
særvek cuoggelek, mak guimidæsek. 
va§otek. Va§est i boađe goassege buorre- 
Go Michelsen rađđetus namati Johau- 
nes Ording professoren, de Ođland 
moarest celki jecas erit. Igo min uni- 
versitetast lifci sagje mangalaga§ pro- 
fessoraidi? Vai dattogo »Nuorttanaste«,. 
atte buokak galggek læt ovta fuorma 
mielde leikkijuvvum? Dat læ aibas 
Luther oapo vuostai. Luther i duttam 
goassege dasa, maid ærak celkke, jos 
son o a m e d o v d o s t e s  i dovddain, aŧ- 
te riekta dat læ. Æ p  mi galga Luther 
rakadet paven ,nuft atte, maid son 
dajai, dat i galga agalagatge nubbas- 
tuvvut. Luther gildi, atte i oktage 
galga Ibmel sane sarđnedet ærago pap- 
pa; damditi Daca papak givsedegje- 
Hans Nilsen Hauge giđclegasaiguimr 
dassago massi dærvasvuoclas. Dat læ 
dal nubbastuvvum, ja varra i »Nuort- 
tanaste« redaktørage dato, atte dat Lu- 
tlier oappo ain galgasi læt famostes. 
Manga artikal læk aige mielcle nub- 
bastuvvam buok oskolas eallagin, dast- 
go alma clak olbmuk, gæk marji]ei 
bottek, gæk cokkajek oudeb olbmui 
aigi alde, oidnek gukkebuidi go dolus 
olbmuk. Pave bibal gocco »Vulgata;« 
dat lce dovle juo jorggaluvvum, ja  
dalle goas olbmuk æi mattam gielaid 
nuft burist go dal, de §addai jorggalus- 
manga saje boastot. Mutto alrnaken 
gieldda pave, atte i oktage sadne gal- 
ga divvujuvvut. Nuft orro Odlandge 
ja bispa Hauch dattomen: i mikkege 
galga divvut, vaiko man boasŧot læ§;

Go min girkko algga siskaldas 
naggoid doallat, ja go dat rido dal boat- 
ta maidai albmug-olbmu gaski, de illod 
diettalas »Nuortanaste.« Dastgo »Nuor- 
tanaste« læma§ ale min girkko vuosta. 
Dat læ alo viggam suole gilvvet daim 
fuones gilvvag Sami gaski, atte si gal- 
ga§egje jecasek erit girkost cælkket.. 
Maggar duorno son bispa Hauch lifci 
cælkkam »Nuorttanaste bargo harrai? 
Varra sæinma lagan go Sami bispa 
Bøekman nuft đavja læ cælkkam.

Isak Saba.

Lagamannedigge.
löad juli bođi lagamannedigge 

coakkai Yargain. 6 a§e legje boattam 
dam duobraostuolo ouddi.

Vuostas a§§e læi olmus-soarddem 
asse Gjæsværast. Matis Matisen Gjæs- 
værast iæi dast dalvveg Gjæsværast 
cuggim doppa-nibin gavppeviesost 
muttom olbma, gæn nainma læi Mi- 
kal. Son læi bagjelmæralagat suttam 
dain olbmai, dannego dat olmai læi 
fillim su aka ja đussadam su naitus- 
vuođa oasalasvuođa. Matis læi bivd- 
dam eisevalddi væke bæssat ærranet 
akkastes erit, mutto dara bivddemest 
i orrom su mielast vuolggemen mik- 
kege. Son guđi dalos, vuoigati boar-
rasemus nieidas æra olbmui lusa
Tromsi ja valdi barnes mielde. Vai-
vaš bærraigæcce gildi Matis vuovdđet 
jafoid, mak sust legje bagjel jecas a- 
no, dannego son gaddi, atte Matis læi 
gædnegas biebmat akas. Gavppeolinai 
Gjæsværast, gæn bælljai dat læi boat- 
tam, biettali oastet jaffoid, maid son 
læi loppedam. Matis saddai aibas
vuorradussi: Galgaigo son biebmat su 
oskaldesmættom akas, daid vierro ma- 
naid, gæidi son i læm acöe ja væla su 
akas rakistægje.

Daggar jurddagak dakke su dor- 
votæbmen, ja su moarre golgai bag- 
jel ravdaid. Gjæsværast gavnai son 
akas fillijægje ja cuggi su, nuft atte 
moadde bæive inarji]el jami Hammer- 
festa buocceviesost.

Dam ašest legje 10 duođaštægje. 
Buokak muittalegje, atte Matis cađa 
aige læ læmaš rafhalaš olmai.

Lavddeolbmak gavdne Matis læt 
aššalaggan olmuš soarddemi, mutto 
si gavdne maidai, atte dat læi ollo a- 
ka ja Mikal-rokke sivva. Dasto celk- 
ke duobmarak duomo: Son dubmi-
juvvui golma jakkai giddagassi. Dam 
aigest eritgessujek dak 72 bæive, maid 
son læ cokkam giddagasast, dassacigo 
ašše ouddan bođi.

Nubbe ašše læi boaco-suoladam 
ašše. Muttom olmai, Nielas Bierra, 
Mærra-Sabmelaš, Stuoravuonast Lages- 
vuonast, læi guoddaluvvum suoladam 
boccuid. Su duokken gavdnujuvvui 5 
duolje, maina læi baöcum-raigge. Son 
ješ logai oastam 3 duolje, ja 2 gulle 
Elli, gæn dalost son oroi. Darn ašest 
legje 22 duođaštægje, arvad Garasjo- 
g a  Samek. Lavdde-olbmak gavdne su 
aššalaggan, ja duobmarak dubmijegje

šu dasto 8 mannoi giddagassi. Son i 
galga læt valddam duomo vuostai, 
mutto appelerim.

Goalmad ašse læi muttom agenta 
Solberg vuostai. Son læi Hammerfest- 
ast vuovddam ovta ganddi ovta suorb- 
masa, maid son dalle logai læm gol- 
lesuorbmasen. I dat læm æra go mes- 
segsuormas, maid oaste oagoi diettet, 
go manai golle-cæpe lusa Hammer- 
festast. Suorbmas alde læi 14 k, maid 
son cajeti oastai, ja dat jaki dalle, at- 
te dat læi gollesuormas. Son mavsi 
5 kruvna dam oudast.

Dam ašest legje 3 duođastægje. 
Lavddeolbmak gavdne agenta ašalag- 
gan betolašvutti. Son læi manga gær- 
de ouddal juo læmaš rangaštusast. 
Duobmarak dubmijegje su 1 jakkai 
giddagassi.

Njæljad asše læi muttorn Suob- 
melaga vuostai, gi oroi Vargain. Son 
læi guoddaluvvum dast dalvveg, mak- 
ka læi galggam muttom fiskar oudast 
cuvkkitet 10 kruvna, mutto go son 
manai olgus," de son i boattam šat 
ruoktot. Fiskar gavnai politia ja muit- 
tali dasa, atte Suobmelaš, Karjalainen 
læi sust oggom 10 kruvna, maid gal- 
gai cuvkitet. Go Karjalainen gavdnui, 
de læi son nu garremin, atte i daib- 
bam maidege. Su bagjelist gavdnui 
kr. 6,70. Dam ašest legje 3 duođaš- 
tægje. Daina duođaštusain gullui, at- 
te Karjalainen dalle juo læi garremin, 
go vulgi olgus 10 kruvna cuvkkitet. 
Mai]i]elgo son oagoi bargo, saddi son 
kr. 3,30 politiai, makset dam, mi vai- 
loi 10 kruvnast.

Vissasi læi lavddeolbmai gaskast 
æppadus, galggego dam olbma dovd- 
dat ašalaggan, dainago son læi læmaš 
nu mendo garremin, atte son i daig- 
dam ješge diettam, maid dagai. Dad- 
deke gavdne lavddeolbmak su aššalag- 
gan adnam miellaævtolagat dam 10 
kruvnast, mi sudnji læi oskelduvvum. 
3 lavddeolbma æi dovddam su ašša- 
laggan.

Karjalainen læ jukke, ja læmaš 
manga gærde ouddal juo rangaštusast. 
Duobmarak dubmijegje su 90 bæiv- 
vai giddagassi.

Viđad ašše læi muttom nuorra 
Suobmela^a Johan Koivoiniemi Ber- 
gain vuostai. Son læi guollebivdde. 
Dast giđđa-gæse bođi okta Ruošša Bo- 
lakoff, gi læi erit Arkhangel lakkasin, 
Vargai gavpugi oastet njæljad-vadnasa 
aldsesis. Son bođi sakalagai Johanin,

ja dat muittali, atte Johan vieljast læi 
okta dækkavanas, maid son vuovdda- 
laddai. Ruošša cuovoi Johan mielde, 
ja bođi kaja ala. Go Johan viellja i 
læm dast, de i šaddain mikkege gav- 
pid, ja ige Ruošša likoinge dækkavad- 
nasi.

De oggu Johan g a ^ e  ja Ruošša 
vuollaga, maid si jukke nuft, atte šad- 
de garremidi.

Ruošša læ cilggimr atte Johan 
cabmi su olgobælde gavpuga dam ija 
fastet ja rievedi sust buok ruđaid ok- 
tibuok 125 rubel, mak gavdnujegje su 
đuokken. Iđđedest bođi Ruošša vuo- 
las gavpugi, ravas oivid, ravas julgid, 
ja sust legje manga raige oaivest. Son 
læi ješlagan oaidnet, varran sikke 
muotto, oaivve ja biktasak. Son læi 
varddam fastet. Dieva alde gavdnui 
olles varraladdo. Dam ašest legje 4 
duođaštægje. I  oktage sist læm oaid- 
nam, atte Johan Koivoniemi cabmi 
Ruosa, nuft atte son vardi ja rievedi 
ruđaid. Dušše 2 duođaštægje læiga 
oaidnam, atte Johan manai Ruošain 
bajas; nubbe læi damge oaidnam, atte 
Johan corbmadi Ruoša guovte have.

Lavddeolbmak gavdne Ruosa a- 
šetæbmen, ja duobmarak dubmijegje 
Johan Koivoniemi 6 jakkai giddagassi..

Johan Koivoniemi læ dušše 23 
jage boares. Daddeke læ son læmaš 
juo 8 gærde rangaštusast. Son galg- 
ga læt okta varalaš olmai, go læ juk- 
kam.

Guđad ašše læi muttom estlæn- 
der (Ruoša) vuostai. Su namma læi 
Johan Doro. Muŧtom Micamar-ækked 
legje inuttom estlænderak ja fiskarak 
dorrum Vargai gata alde. Si balko 
guđeg guimidi geđgid. Muttom fiskar, 
Andreas Nilsen Vargasŧ erit, đæivata- 
lai ovta gæđgest, mi bođi su oaivvai 
Son gaccai, ja  jami jan d u r  gæcest. 
Johan Doro makka galgai balkkestam. 
dam gæđge; mutto muttomak đuođaš- 
tegje, atte dat læi okta æra. Darn 
ašest legje 10 duoåaštægje.

Lavđđe-olbmak æi gavdnam Jo- 
han Doro aššalaggan dam bahadak- 
koi, ja duobmarak dubmijegje su 
dasto asetæbmen.

Yiggai akas sorbm it.
Muttom olmai Ole Foss Jarlsberga 

gavpugest viggai gieskad akas sorb- 
mit. Akka vikkogođi ja vuovsadi 
mirko jukkamuša. Dasto baši Foss 
jeöas. Marjeb aiggai læi læmaš dav- 
ja rido sodno gaskast. Sodnost læ 4 
mana.



Ju li mano
loapast læ læmaš šiega dalkek.

Turkarikast
læ dai æratuvvam rađđem lake. Dam 
ragjai læ sultana (rika oaivvamuš) 
rađđim okto ješ. Dal galggek dobbe- 
ge valljijuvvut stuoradigge-olbmak. 
Olbmuk dobbe læ dam diti sagga a- 
vost.

Suomaædnam stuorađigge
boatta coakkai ]as august.

Ollo værredakkek.
Dr. Paul Vinge muittal »Kringsjaa«- 
est, atte 5 prosenta Kristiania orroin 
læ værredakkek. Dobbe læ uccemu- 
sat 4000 olbma ja 2000 nisson, guđek 
æi ælet jecasek gudnalaš lakai. Lak- 
ka 2000 nissona æletek jecasek nuos- 
kesvuođa ællemin.

Kina kæisar
buocca raddedavdast.

Navuonast
læ Ruosorreg bajabælde gavdnum val- 
ljit væikke. Væikke-sargastak galgga 
læt almosest juo manga metar gukku 
ja muttom sajin bagjel metar govdo. 
Inšenør Johnsson, gutte gieskad iæ 
læmaš dobbe gæccadæmen, gadda, at- 
te dobbe vaiike særvest vissa læ mai- 
dai vehaš golle ja silbba.

Mada-Yarjak sagak.
(Brævva »S. M.«i Girkkonjargast).

Basvignjnargast Mada-'Vnrjagest 
læ đat sagje, mi goccujuvvu Girkko- 
njarggan. Varjakvuodna manna avest 
sisa lullas guvllui, ja  Girkkonjargga 
læ gosi lika lullen go Tromsa gav- 
pug. Girkkonjargga læ cabba baikke. 
Sukkis soakkevuovdde algga juo mæ- 
ra rajest, ja cabbodatta dam baike.

Dast gieskad oappaladdim mon 
muttom cabba gæssebæive Girkko- 
njarga. Dat læge dat sagje, gosa far- 
ga šadda olles gavpug. Nuftgo lok- 
kek đittek, de læ dobbe bagjebun 
gavdnum dat stuora ruovddevarre, 
ja muttom miljonsærvve »A/s. Syd- 
varanger« læ alggam bargatet dobbe.

Moadde jage  dast ouddal læi 
Girkkonjargga okta jaskis baikke. Æ i 
dobbe lcem dalle galle asse. Dušše 
pappa, doaktar, lukkar, gavppeolmai 
ja moadđe æra orru dast. Dal læ dat 
æra lakai. Girkkonjarggi læ rakađuv- 
vum ædnag stuora orromviesok, gost

barggek orruk, ja jos man lagau 
duogjarak ja gavpalagak læk sirddam 
dokko. Bavkas ja rattam gullu cađa 
bæive. Olbmak barggek, hæstak ges- 
sek, mašiuak jorrek. Okta nubbe vies- 
so eæggan, okta nubbe bakte luodđan 
ja cuvkkijuvvu moallon. Buok æra- 
tuvva. Okta olmai, gutte moanaid ja- 
gid dast ouddal læi oappaladđam 
Girkkonjarga, jorai dal gukka, ouđ- 
dalgo gavnai lukkar stovo dai ædnag 
ođđasist rakaduvvum viesoi gaskast.

Bagjen, 17 km. arvo Girkkonjar- 
gast bajas, læ dak ruovddevarek, gost 
ruovdde-gæđgek bavtin erit baccujuv- 
vujek. Dokko læ særvve rakadattam 
ollo vistid. Dokko manna balges, ja 
dal læ dokko barggamen ruovdde-ma- 
đe.

Nuftgo dam blađe lokkek vissa- 
set muittek, de læi dast giđđa-gæse 
»stræikka« dobbe. Dal læ fast soppu- 
juvvum ja barggo fast alggam.

Dal læk đobbe lakka 500 barg- 
gek. Barggosærvve læ rakadam gav- 
pe. Dobbe Girkkonjargast læ maidai 
stuora viesso, gost barggek ogguk oas- 
tet gaskabæive-rnallas, go dattuk.

Barggi-vistek iæk stuora buorek 
đimbar-viesok, gosa cacce-boccek man- 
nek. Æi darbaš barggek vieggat ca- 
ce jogast daihe galdost.

Gii kkoniargast læk barggek asa- 
tam ovta særve, man nainma læ 
»Nordens klippe.« Okta daina, gi læ 
dam særve angeremus latto, læ doak 
tar ærned Ellisif Wessel. Barggisær- 
vest lm stuora coaggalmasviesso vuov- 
de siste. Dam vieso baldast læ doak- 
tar æmed gæsse-orrom-viste. Sosialis- 
tai varra-ruksis lævgga libaida staggo 
gæcest dam guokta vieso gaskasŧ. 
Doaktar æmed lutte legje dalle,. go 
oappaladdein Girkkonjarga,. golbma 
olggoædnam studenta, okta ungarna- 
laš, okta ruošša ja okta pollakkalaš. 
Muittaluvvu, atŧe dak legje boattam 
deike studeriŧ dam sosialistalaš bargo 
dabe Norgast. Æ reb đaid læi girje- 
calle Johan Falkbergeŧ maidai Girk- 
konjargast. Son oroi maidai doaktar 
æmed dalost.

Dat læi dieđetuvvum, atte Johan 
Falkberget dam sodnabæive, go rnon 
legjim dobbe, galgai doallat saga barg- 
gi eoaggalmasviesost.

Mon vulggim đokko gulddalet 
dam olbma, gæn girjid mon mutto- 
min læm lokkam.

Dimo 4 bođi Johan Falkberget,

okta 29 jakkasaš olmai, gi ješ læ. læ- 
maš gruvvabargge. Mendo uccan leg- 
je olbmuk boattam coakkai. Son sar- 
noi dam birra, atte dat læ avkalaš, 
atte barggek servvek okti ja rakadek 
servid, man lakai si nagadek vuosta- 
lastet, go kapitalistak viggek sin va- 
raid njammat.

Doaktar æmed læ okta nisson,. 
gæst læk stuora adđaldagak. Son læ 
oappavaš ja gielalaš. Manga bargge 
gullujegje maidnomen su;' mutto mut- 
tomak adner atte son læi bærahaga 
hoppui ja naggar su oaivvelidesguim. 
Kapitalistak cei guodde sudnji oalle 
buorre vaimo. Oanekagat celkkum: 
Doaktar æmed Ellisif Wessel Girkko- 
njargast læ đat olmuš, gutte dobbe 
ænenmsaŧ rakistuvvu ja ænemusat. 
vašotuvvu.

Y.

80 m iljon  kruvna.
Dast gieskad vihatuvvui Londonest 

dat frans-kalaš prinssa Maurice vSogan 
mutttom Amerika nissonin, gæst læ- 
80 railjon kruvna obmudak.

Stuoradiggeolbmai valljim
Suomaædnamest.-

Nuftgo- min lokkek muittek, de sirri 
Ruoša rađcletus dast dalvveg Suoma- 
ædnam stuoradigge. Dal læ dobbe læ- 
maš ođđasist valljim. Suomaædnam. 
stuoradiggest cøkkajek dal 200 »oll> 
mak«r maina læk 76 sosialista.

Boakko-davdda
gullu dal Arkhangelest, Ruošarikast.

50000 skuvllamana
galggek læt Newyorka gavpugest A- 
merikast, guđek læk n n  gæfhek, atte 
si botte borakætta skuvlai.

Guokta nuorra barne
bođiga erit Girkkonjargast dast 19ad 
juni. Soai læiga ovta javrest ouddam 
sukkamen moadde okticaskum fiello 
alcle. Alma læ fiellok hallanam ja. 
barne-guovtos calggam javrrai.

Same-nidi
læ buorre bigomsagje ovta Daca. gavp- 
peolbma lutte. Buorre balkka ovta 
dokkalaš ja  bargolaš nidi. Cabba ja  
havskes baikke, da3a vela handalsagje.. 

Handelsna. Th. Holin, 
Gaashopen.


